
1. SARRERA

Aurrekariak: ‘ZTBP Euskadi 2030’

Zientzia, Teknologia eta Berrikuntza Plana 2030 Eusko Jaurlaritzaren oinarrizko
estrategia da I+G+b sustatzeko Euskadin. Ez da plan isolatua; izan ere,
erreferentziazko testuingurua osatzen duten planen eta estrategien multzoa
osatzen du: Euskadi Basque Country 2030 agenda. Bertan, Euskadiren
konpromisoa jasotzen da Garapen Jasangarriko Helburuekiko, Horizon Europe
esparru-programa berriarekiko (Europaren berrikuntza-gaitasunean sakontzera
bideratuta dago, eta Ilehentasuna ematen dio oinarri zientifikoak eta
teknologikoak indartzeari eta berrikuntzarako, lehiakortasunerako eta
enplegurako gaitasuna bultzatzeari), Europa Digitala programarekiko (Europako
ekonomiaren, industriaren eta gizartearen eraldaketa digitalari laguntzera
bideratua), Europako Itun Berdearekiko (klima-aldaketari eta
ingurumen-degradazioari lotutako erronkak gainditzeko) eta Eusko Jaurlaritzaren
Programarekiko (ekonomia eta enplegua suspertzeko, Euskadi jasaten ari den
osasun-krisiaren ondorio sozioekonomikoei aurre egiteko).

Horrela, ZTBP 2030 Eusko Jaurlaritzak egiten dituen I+G+b sustatzeko politika
eta jarduera guztiak barne hartzen eta koordinatzen dituen esparrua da.
Ikuspuntu horretatik, enplegua honako politika hauekin lotutako oinarrizko
ikerketan, industria-ikerketan eta garapen esperimentalean elkartzen da:
Hezkuntza, Osasuna, Energia eta Ingurumena; Garapen Ekonomikoa eta
Enplegua; eta Administrazio Publikoaren Gobernantza eta Berrikuntza.

Testuinguru horretan, ZTBP 2030ek zientzia, teknologia eta berrikuntza
sustatzea bilatzen du, Euskadi digital, berde eta inklusibo baterako trantsizioa
azaleratzeko. Epe luzerako plana da, zeinak hamarkada bat hartzen duen; izan
ere, hori beharrezko denbora-muga da, Zientzia, Teknologia eta Berrikuntzaren
Euskal Sistemari ziurtasuna emateko. Horrela, sistema horrek anbizio handiko
proiektuak martxan jarri ahalko ditu, Euskadik aurrean dituen trantsizioei
erantzuteko, eta Euskadiko biztanleentzat, enpresentzat eta gizartearentzat
emaitza nabarmenak lortzeko.

Horrela, ZTBP 2030ek bere gain hartzen du trantsizio teknologiko-digitala,
energetiko-klimatikoa eta gizarte-osasuneko trantsizio hirukoitza, Euskadik
identifikatutako joera handietan izandako inpaktu gisa. Trantsizio hirukoitz horri
modu zuzenean aurre egiten bazaio, Euskadi digitalago, berdeago eta
inklusiboago baterantz eraman behar gaitu.

Aurreko guztia aintzat hartuta, ZTBP Euskadi 2030 planaren ikuspegia honako
hau da: euskal gizartearen bizi-maila eta enpleguaren kalitatea hobetzea,
berrikuntza-politika baten bidez, 2030erako Europako eskualde aurreratuenen
artean Euskadi kokatzeko.

Hortaz, zientzia, teknologia eta berrikuntza ditugun erronka nagusiak ebazteko
eta Euskadin garapen ekonomiko eta sozial orekatua bermatzeko tresnak dira.

Hori horrela, Horizon Europe esparru-programa berria orientazio gisa hartuta, eta
planaren ikuspegia egi bihurtzeko, hiru zutabe estrategiko planteatzen dira:
bikaintasun zientifikoa, teknologia- eta industria-lidergoa eta berrikuntza irekia.
Horrez gain, funtsezko elementu bat ere planteatzen da: talentua. Planak ere lau
helburu operatibo ditu: ahalik eta gehien bideratzea euskal I+G+b emaitzetara;
enpresetan I+G eta berrikuntza sustatzea, ETE-etan bereziki; euskal I+G+b
nazioartekotzea bultzatzea; eta talentu zientifiko-teknologikoa sustatzea,
emakumeen artean bereziki.

Euskal I+G+b-ren nazioartekotzea sustatzeko helburuarekin, Eusko Jaurlaritzak
“Euskal I+G+b-ren estrategia Europan” diseinatu du 2021-2030 aldirako.
Estrategia horrek zuzenean lagunduko du helburu hori, eta, zeharka, planaren
gainerako helburu operatiboak lortzen. Estrategiak hiru erronka nagusi ditu: 1)
gure lehentasunekin lotutako I+G+b arloko nazioarteko proiektuetan
bikaintasun-ratioak handitzea; 2) Europan eta nazioartean Euskadiren I+G+b
arloko aitorpena eta kokapena hobetzea; eta 3) I+G+b sistema gisa nazioartean
haztea, dauden indarguneak aprobetxatuta.

Aipatutako dokumentuak honako esteka hauetan deskargatu ahal dira:

Euskal I+G+b estrategia Europan
ZTBP-EUSKADI-2030.pdf

2. KONTRATAZIOAREN XEDEA

SPRIren Teknologia, Berrikuntza eta Jasangarritasun arloak, bere Teknologia
Sailaren bidez, honako hauek kontratatu behar ditu, “aholkularitza-zerbitzuak,
SPRIri laguntzeko, Enterprise Europe Network-eko kide eta koordinatzaile gisa
Euskal Autonomia Erkidegoan”. Zerbitzu horiek baldintza teknikoen agiri honen
hurrengo atalean zehazten diren lanak egitean oinarritzen dira.

Kontratuaren xede diren jarduerak Euskal Autonomia Erkidegoaren esparruan
egiten dira, eta urtebeteko iraupena izango dute kontratua formalizatzen
denetik. Kontratua behin luzatu ahalko da, iraupen berarekin.

3. HELBURUAK ETA EGIN BEHARREKO JARDUEREN
DESRKRIBAPENA
3.1 Helburuak
Kontratuaren enpresa esleipendunak SPRIri Euskal Autonomia Erkidegoko
Enterprise Europe Network-eko (EEN Basque) kide eta koordinatzaile gisa

laguntzeko aholkularitza-zerbitzuak eman beharko dizkio.

3.2. Kontratuaren xede diren jarduerak

Enterprise Europe Network nazioarteko proiekzioa duten ETE-ei laguntzeko
munduko sarerik handiena da. Sareak lotura du munduko 60 herrialde
baino gehiagorekin. 600 erakunde kide baino gehiagotik 3.000 aditu biltzen
ditu, guztiak aitortuak enpresa-laguntzan duten bikaintasunagatik.

EEN Basque partzuergoa SPRIk kudeatzen du eta euskal enpresei arin
hazteko laguntza ematen die, laguntza pertsonalizatuaren, aliantza berrien
sustapenaren eta finantzaketa lortzearen bidez.

EEN BASQUEren helburu nagusia da Euskadiko I+G+b estrategia Europan
ezartzeko prozesua azeleratzea eta horren alde egitea, profil oso espezifikoa
duten tokiko ETE-en nazioarteko hedapena babestuz: hazteko interesa
dutenak edo Europako Merkatu Bakarrean edota beste nazioarteko merkatu
batzuetan hazteko potentziala dutenak, baldin eta euren negozioak
produktu, prozesu eta zerbitzu teknologiko eta berritzaileetan oinarritzen
badira. EEN BASQUE proiektuaren asmoa da Euskadiko ETE-en I+G+b-ren
nazioartekotzerako behin betiko tresna bihurtzea, bereziki azpimarratuz
trantsizio bikoitza (digitalizazioa eta jasangarritasuna) eta erresilientzia,
enpresa-berrikuntzako Euskadiko ekosistemarekiko lankidetza indartuz.

Erakunde lizitatzaileek proposatu behar dituzten ekintzen artean, eta ager
daitezkeen beste batzuk baztertu gabe, honako hauek aurreikusi beharko
dira nahitaez:

. Euskadiko ETE-ei Europako politikekin eta negozio-aukerekin lotutako
informazio- eta aholkularitza-zerbitzuak eskaintzea.

. Berrikuntzari eta Euskadiko enpresentzako (bereziki ETEak) laguntza
proaktiboari buruzko aholkularitza-zerbitzuak, Europako
programetako edo beste I+G+b-ko nazioarteko programa batzuetako
parte-hartzea areagotzeko (adibidez, Horizon Europe, EIC,
Eureka/Eurostar, ur-jauzi moduko finantzaketa...). Zerbitzu horiek
barne hartzen dituzte enpresetako bisitak, beharren diagnostikoa,
aholkularitza, bazkideen bilaketa proaktiboa, etab.

. Europako I+G+b finantzaketarako sarbidea lortzeko aholkularitza eta
laguntza.

o Enpresentzako aholkularitza- eta laguntza-zerbitzuak, bereziki
ETE-entzat, nazioz gaindiko teknologia-transferentziaren prozesuan,
sarearen metodologiaren bidez (enpresen bisita, diagnostikoa,
teknologia-eskari eta -eskaintzak idaztea, interesa adieraztea,
bazkideak bilatzea, ekitaldiak antolatzea, IPR, lankidetza-akordioak
negoziatzea...).

. Laguntza-zerbitzuak  ekitaldiak  antolatzen RIS3 lehentasun
estrategikoetan, besteak beste informazio-jardunaldiak, tailerrak,
B2B enpresa-topaketak, misioak, etab.

o SPRIko teknikarientzako euskarri-zerbitzuak Euskadiko ETE-en
gaitasunak garatzeko ekintzetan, jasangarritasun eta digitalizaziorako
trantsizioan, I+G+b-ren nazioartekotzean oinarrituta.

. Europako I+G+B programetan parte hartzeko potentziala duten
enpresa berriak erakartzen laguntzea, EEN Sareak eskainitako
zerbitzuen onuradun izan badaitezke.

. Sarea sustatzeko jardueretan eta komunikazio-jardueretan laguntzea.

. Proiektuaren eta oro har partzuergoaren kudeaketa eta koordinazioan
laguntzea, bazkideen arteko komunikazioak, bilerak, etab.

. Proposamen eta emaitzen txostenak prestatzea, bai teknikoak eta bai
ekonomikoak, partzuergoko bazkide guztien informazioa jasota.

. Euskarri-zerbitzuak EISMEA erakundearekiko (Europako Berrikuntza
Batzorderako eta ETE-entzako Agentzia Exekutiboa) eta Europako
Batzordearekiko harremanetan.

e FEuropako Ikerketa Esparruarekin, Merkatu Bakarrarekin eta euskal
enpresen I+G+b nazioartekotzearekin lotutako beste jarduera
batzuetan laguntzea.

3.3. Zerbitzua dimentsionatzea

Eskatutako aholkularitza-zerbitzuak bat datoz SPRIk EEN Basque
partzuergoko kide eta koordinatzaile gisa egiten dituen jardueren
laguntzarekin, Single Market Programme (SMP - COSME) Delakoaren EEN
BASQUE proiektuaren (erref.: 101052798) proiektuaren barruan. Horrez
gain, laguntza behar da proiektuaren emaitzen deskargua prestatzeko.

150 jardunaldiko lan-bolumena zenbatesten da, aholkulari aditu espezialista
baten 120 jardunalditan (proiektuaren arduraduna) eta aholkulari tekniko
laguntzaile baten 30 jardunalditan banatuta.

Hornitzaileak bi hizkuntza ofizialetan (euskaraz eta gaztelaniaz) eman
beharreko zerbitzua bermatu beharko du.

3.4. Lanaren konfidentzialtasuna eta jabetza

Proiektuaren taldeak kontratuaren indarraldian zehar egindako lanak
SPRIren jabetzakoak izango dira oso-osorik, eta beharrezkoa izango da
enpresa esleipendunak egindako lanen konfidentzialtasuna bermatzea.

4. PROIEKTUARI ESLEITUTAKO LANGILEEI ESKATZEN ZAIEN
PROFIL PROFESIONALA

Proiektu hau gauzatzeko izendatutako langileei eska dakizkiekeen baldintzak eta
gaitasunak honako hauek dira:

o Lantaldea bi (2) pertsonak osatuko dute.

o Pertsona bat izendatzea proiektuaren arduradun orokor eta
Teknologia Sailak izendatutako pertsonarekiko bitartekari gisa, izaera
horretako lanen ezagutza eta esperientzia nahikoekin.

. Izendatutako langileek beharrezko gaitasun teknikoak eta
esperientzia izan beharko dute nazioarteko I+G+b programetan,
teknologia transferitzeko jardueretan eta berrikuntzaren kudeaketa,
eta enpresa esleipendunaren mende egongo dira soilik.

Rolak eta esperientzia-urteak:

1. Nazioarteko I+G+B programetan, teknologia transferitzeko
jardueretan eta berrikuntzaren kudeaketan gutxienez 10 urteko
esperientzia duen proiektu-arduraduna.

2. Nazioarteko I+G+B proiektuen, teknologia transferitzeko
jardueren eta berrikuntzaren kudeaketaren ebaluatzaile senior
espezialista, gutxienez 5 urteko esperientziarekin.

Proposatutako pertsonek ingeleseko ezagutza zabala izan beharko dute
kontratua behar bezala betetzeko. Enpresa esleipendunak ezin izango ditu
kudeatu proiektua garatzeko prozesuan parte hartu duen proiektuak, ez eta
haren balioespenean edo laguntzan inpartzialtasuna eta independentzia arriskuan
jar ditzakeen zuzeneko edo zeharkako harremana duten proiektuak ere. Balizko
interes-gatazkaren baten berri duen esleipendunak SPRIri jakinarazi beharko dio,
SPRIk zerbitzuak eskatu eta bost (5) egun balioduneko epean.

Proiektuko taldeak egindako lanak Mintzen teknologiaren eta SPRIren Teknologia
Sailak gainbegiratuko ditu zuzenean, eta hark egokitzat jotzen dituen azalpenak
eta informazioak eskatu ahal izango ditu, kontratatutako lanak behar bezala
gauzatzen direla egiaztatzeko.

Kontratuari esleitutako langileak enpresa esleipendunaren mende egongo dira
soilik . Ezingo da inolaz ere jo Eusko Jaurlaritzarekiko, SPRIrekiko edo horietan
parte hartzen duten sozietateekiko lan-, kontratu- edo funtzionario-
harremantzat, ez kontratua indarrean dagoen bitartean eta ez hura amaitzen
denean.

